CONGREGATIO GENERALIS CIII
16 octobris 1964

Exc.mus P. D. PeEricLEs FELicI, arch. tit. Samosatensis, $s. Corn-
cilii secretarinus generalis:

Congregationem generalem 103 moderabitur em.mus ac rev.mus
D. card. Tacobus Lercaro, arch. Bononiensis.

Et nunc attendatis, Patres! Multa habeo dicere vel melius dicenda.
Hodie in primis, in hac congregatione, distribuetur documentum, quod
maximo gaudio accipietur a Patribus, nempe lustructio ad exsecutionem
constitutionis de sacra Liturgia recte ordinandam | plausus]. Approba-
ta est speciali modo a Summo Pontifice, die 26 septembris anno 1964,
et vigere incipiet a die 7 martii anno 1965, prima dominica quadra-
gesimae.

Deinde distribuetur relatio super schema de Ecclesia in mundo buius
temporis, quae legetur suo tempore. Adhuc distribuetur textus emen-
datus cap. VII schematis constitutionis de Ecclesia et relatio. Quoad
hoc caput schematis constitutionis de Ecclesia moderatores em.mi sta-
tuerunt suffragationem super singulis punctis faciendam esse feria TI
proxima. Uti iam scitis, Patres venerabiles, circa singula puncta suflra-
gatio fit per placet et non placet. Expleta suffragatione super singulis
punctis, transitus fiet ad suffragationem super totum caput, circa quod
fiet suffragatio per placet, non placet et placet iuxta modum — iam hoc
bene notum est. Ergo feria IT proxima, et lego nunc aliquam notifica-
tionem, quae respicit schemata ad articulos redacta.

Bene attendatis, Patres! Haec eadem notificatio, durante hac Con-
gregatione, repetetur variis linguis ita ut universis nota sit quocumque
modo. Notificatio est haec, lego lente:

« Cum ab em.mis moderatoribus postulatum sit a multis Patribus
ut post brevem disceptationem schematum ad propositiones redactorum,
eadem schemata, vel saltem quaedam ex eis, remittantur ad commis-
siones competentes ita ut recognoscantur ad mentem animadversionum,
quae factae fuerint a Patribus, em.mi moderatores rem censuerunt
remittendam ad commissionem de coordinandis Concilii laboribus.

Haec commissto, postulatis Patrum attente examinatis, hisque apte
compositis cum ordine iam legitime statuto, decrevit ut post brevem

disceptationem uniuscuiusque schematis, de quo supra, suffragium ex-
peteretur a Patribus super quaesito: An placeat Patribus ut post discep-
tationem schematis transeatur ad suffragationem faciendam — quod
aliquo modo iam praevidetur etiam in ipso ordine servando.

Si responsio Patrum erit ex maioritate absoluta, nempe 50% plus 1,
affirmativa, procedetur statim ad suffragationem prout praescriptum est,
Si vero negativa, nempe haec maioritas habita non fuerit, tota res
remittetur ad commissionem ad recognoscendum, intra breve tempus,
schema juxta Patrum animadversiones ».

Haec est notificatio, quae repetetur variis linguis. Ceterum in animo
habeo, Patres venerabiles, hanc notificationem typis edere ita ut vobis
omnibus prostet ad claritatem et disttibuam feria I1 proxima.

Ni fallor tamen, iam clara est notificatio et clarior fit cum repe-
tetur mox variis linguis; nunc alia notificatio quoad canonizationem
Beatorum Martyrum Ugandensium, quae habebitur dominica proxima.

Episcopi et Abbates in canonizatione induunt rochetum, pluviale
et mitram albam ex tela. Cum canonizandi sint martyres, pluviale est
coloris tubri.

Attamen non omnes Patres possunt sibi procurare pluviale coloris
rubri; ita propterea fiet: Patres qui habent pluviale rubrum adibunt
Palatium Apostolicum versus horam 8,15 et praecise in xysto lapidum,
i. e. « Galleria delle lapidi » in primo ambulacro Palatii Avostolici
« prima loggia »: induent vestes sacras et se conferent ad sacellum sixti-
num, ita ut comitentur more processionali Summum Pontificem: alii
vero cui praesto non habent pluviale rubrum, possunt induere plu-
viale album, attamen debent statim adire Basilicam Vaticanam versus
horam 8,15 et suas sedes occupare in sedibus quae occupantur durante
Concilio. Non est necesse proprium locum tenere, nam secus essent
sedes vacuae plurimae, ni fallor; non est congregatio generalis, non sunt
suffragationes faciendae, quapropter sedes potest seligi ex arbitrio post
em.mos DD. cardinales, qui tamen iam partem habent in processione
papali. Illi aui habent pluviale rubrum more processionali comitantur
Summum Pontificem et postea loca occupabunt, auae designabuntur
a Magistris Caeremoniarum Pontificalium. Ergo rubri in processione,
albi in Basilica. ut paucis verbis comprehendam omnia: — omnes hora
8.15: et, ni fallor, nihil aliud habeo communicandum, vel potius opor-
tet dicere quod in schemate de Ecclesiis orientalibus sunt in fine aliquae
emendationes, introducendae in textum et suffragatio suo tempore fiet
super textum cum emendationibus iam introductis: sed hoc explicabi-
tur meltus quando res agetur expresse.

Tandem nomina. Verbo uti petierunt circa schema de Ecclesiis
orientalibus: em.mus ac rev.mus D. card. lTacobus de Barros Cémara,
arch. Flum. Tan. in Brasilia; S. B. Albertus Gori, patr., Hierosolymita-
nus Latinorum; S. B, Ignatius Petrus Batanian, patr. Ciliciae Armeno-
rum; exc.mi DD. Ioseph Slipyj, arch. Leopolitanus Ucrainorum in Po-
lonia; Isaac Ghattas, arch.-ep. Theben. in Aegypto; Carolus de Proven-
cheres, arch. Aquen. in Gallia; Elias Zoghby, arch. tit. Nubiensis, vic.
patr. Melchitarum in Acgypto; Michael Doumith, ep. Sarben. in Li-
bano; Basilius Cristea, ep. Visitator Del. Romenorum in Diaspora; Toseph
Stangl, ep. Herbipolen. in Germania; Iesus Serrano, ep. vic. ap. Da-
rienen. in Panama; Ioseph Tawil, arch. tt. vic. patr. Melchitarum in
Damasco; Alexander Scandar, arch. Lycopolitanus in Aegypto; Ioannes
Hoeck, sup. gen. Congregationis Bavaricac O.S.B.; Raphael Bayan, ep.
Armen. Alexandriae in Aegypto; Victorius Costantini, episcopus Sues-
sanus in Ttalia; Antonius Vuccino, arch. tit. Aprensis in Gallia; Neophy-
tus Edelby, arch. tit. Edessen. Melchitarum; Petrus Dib, ep. Cahiren.
in Aegypto; Geraldus McDevitt, ep. aux. Philadelphien. in Statibus
Foederatis Americae Septemtrionalis; Franciscus Simons, ep. Indoren.
in India; Stephanus Kocisko, eparcha Possaicen. in Statibus Foederatis
Americae Septemtrionalis; Franciscus Ayoub, arch. Aleppen. Maronita-
rum in Syria; Petrus Sfair, arch. tit. Nisiben. Maronitarum; Ceslaus
Sipovié, ep. tit. Mariammitan., Vis. Bieloruss. in exilio.

Hoc tandem, venerabiles Patres, dico: suffragatio, de qua dixi,
circa schema de sacerdotibus, nempe illa suffragatio praeliminaris, fiet
etiam feria IT proxima, nempe quaeretur utrum videatur Patribus schema
mitti posse ad suffragationem circa singula puncta. Ergo feria T proxima
habebuntur iam 2 suffragationes; 1° quoad hoc schema de sacerdotibus,
nempe suffragatio praeliminaris, et deinde 2° suffragatio de capite VII
schematis de Ecclesia quoad singula puncta, ut iam dixi. Gratias.

1

Em.mus P. D. TACOBUS carp. DE BARROS CAMARA
Archiepiscopus S. Sebastiani Fluminis Ianuvarii in Brasilia

Venerabiles Patres,

Loquor ut Ordinarius pro catholicis Rituum Orientalium in Brasi-
lia, iam per undecim annos, Hactenus habemus' saltem octo ritus orien-
tales in tota Brasilia.

Plaudo labores commissionis quae paravit schema de Ecclesiis orien-
talibus. Sed aliquas animadversiones, data venia, faciendas habeo.

I - Ne videatur Concilium spectare tantummodo personas quae in
oriente degunt, mihi placuerit, in prooemio, lin. 8, post verba «ut
eaedem floreant » si inserantur haec: « etiam in diaspora », ut sic attin-
gantur orientales dispersos inter populos ritus latini, quos schema pau-
cum respicit.

II - Pag. 6, linn. 6 ss., ubi agitur de retinendo ritum proprium,
quando aliquis ingredi vult in Ecclesiam catholicam, dicere audeo, ni
fallor melius est servare id quod in Codice Orientali habetur, canone 11,
a Pio XII probato, anno 1957: i. e. « Baptizati acatholici ritus orien-
talis, qui in catholicam Ecclesiam admittuntur, ritum quem maluerint
amplecti possunt; optandum tamen ut ritum proprium retineant ». Ra-
tiones sunt:

1. Teste experientia, multoties illi orientales malunt amplecti
ritum sacerdotis a quo instructi sunt. Et praeferentia haec multum re-
praesentat in adhaesione finali Ecclesiae catholicae. Atqui, cum Synodus
Vaticana sit pastoralis, haec ratio despici non decet.

2. Alia ratio. Adhuc experientia ductus, affirmare possum: saepe
descendentes a familiis alicuius ritus orientalis nesciunt ad quemnam
ritum pertineant, praesertim quando dispersi sunt in regionibus ritus
latini, educati in lingua et consuetudinibus illarum gentium.

III animadversio. De matrimonio, pag. 8, n. 18. Nihil dicitur de
validitate matrimonii inter personam alicuius ritus orientalis cum per-
sona ad ritum latinum pertinente. Nonne haec quaestio de validitate
matrimonii maximi momenti est? Haec est occasio, ut mihi videtur,
optima et fortasse unica ad rem tam gravem stabiliendam.

IV et ultima animadversio. Demum mihi in corde est appellare ad
episcopos ritus latini ut in dicecesibus nostris magis ac magis catholicos
certiores faciamus, ope instructionis religiosae, non tantum orientales
catholicos esse et legitimos et bonos® ac nostros latinos, sed etiam vo-
luntatem Sanctae Sedis multoties declaratam et iam a saeculis reaffir-
matam in eo esse ut conserventur ritus orientales ubique terrarum apud
emigrantes orientales. Non est mera tolerantia sed expressa voluntas
Summorum Pontificum. Si quaestiunculae oriantur inter latinos et orien-
tales catholicos vel orthodoxos, ne obliviscamur defectus nos omnes
habere et munus nostrum episcopale omni vi impleamus,’ inducendo
fideles ut res inter se rite componant et*® in vera pace christiana vivant.
Dixi,

2

In textu scripto fradito: ' Sunt, aeque bonos et legitimos, ¥ adim-

pleamus. * deest,

2

Bear.mus P. D. ALBERTUS GORI
Patriarcha Hierosolymitanus Latinorum

Em.mi Patres, venerabiles Fratres,

Quoad schema de Ecclesiis orientalibus de quo agimus, aliguid tan-
tum volo dicere' de art. 4, pag. 6, linn. 6-10, in quo pro illis qui ad
Ecclesiam catholicam conveniunt libertas eligendi ritum quem maluerint
practice denegatur,

Nec dicatur quod satis libertati consulitur per provisum recursum
ad Sedem Apostolicam. Istud eflugium, illogice admissum ab illis, qui
summe vitare cupiunt interventiones Sedis Apostolicae, est de se, fot-
malitas difficillima et impossibilitas moralis pro persona adhuc extra
Ecclesiam vivente. Si persona illa adiuvetur in formalitate perficienda,
statim dubium movebitur de genuinitate petitionis suae. Ex alia parte,
quomodo valebit auctoritas suprema sat expedite et celeriter de re iudi-
care, quod tamen valde interest, Revera, solutio istius recursus sup-
primit practice libertatem in re tanti momenti.

Attamen, libertas hodie agnoscitur ut valor supremus, constitutivus
personae humanae. Nihil mirum ergo, si, iam ab initio Concilii ardenter
vindicata est libertas religiosa intra ipsam Ecclesiam, et, mense elapso,
extra Ecclesiam. Sed nunc remanet vindicanda eadem libertas ad ingres-
sum in Ecclesiam, pro illis nempe qui ad Ecclesiam catholicam conve-
nire cupiunt, ita ut eis liceat ritum quem maluerint eligere, si hoc abso-
lute petunt.

Quare, una cum patriarchis orientalibus Coptorum, Syrorum et Ma-
ronitarum, certoque cum multis aliis ...", ego quoque fortiter vindicabo
hanc integram libertatem ob rationes sequentes:

1, Mirum certo et inauditum foret, post tam pulchre et vehementer
dicta, hic in aula, mense elapso, de valore supremo libertatis, intra et
extra Ecclesiam, ut heri optime dixit Sua Beatitudo Sidarouss, patr.
Coptorum, mirum sane foret illam libertatem intolerabiliter coarctare
pro illis, qui ad Fcclesiam absolute convenire volunt per ritum quem
absolute maluerint,

2. Textus propositus in art. 4 se exhibet, in tempore nostro pro-
gressus universalis, et circa valorem humanum supremum, ut gravis* re-
gressio ab antecedentibus praxi et legislatione Ecclesiae. Contradicit enim
constitutioni Orientalium dignitas anni 1894, tempore quo tamen mi-

nor erat reverentia libertatis individualis, et contradicit etiam codifica-
tioni orientali anni 1957.

3. Haec nimia coarctatio libertatis religiosae contradicit praesertim
bono animarum, quae suprema lex est apostolatus. Nam qui absolute
petit ingredi Ecclesiam in alio ritu, hoc evidenter facit ex imperativo
conscientiae, quia aestimat in ritu a se electo, se inventurum esse bonum
et quietem animae suae. Longa experientia petsonali, mihi notum est
multos fratres seiunctos extra Ecclesiam invitos temansisse, quia nimis
illis opponebatur difficultas in ritu eligendo.

Conclusio mea haec est: tempore nostro praesertim, dum fervet spi-
ritus cecumenicus omnes nos certo reicimus omnem speciem proselytismi
quo fratres seiuncti ab Ecclesiis suis raperentur.

Sed aliunde providendum est fratribus illis seiunctis qui sub impe-
rativo conscientiae suae, Ecclesiam catholicam ingredi volunt, Pro illis,
omnes nos aequali reverentia erga ritus orientales moti, communiter
optamus ut unusquisque ritum suum retineat.

Sed ultro, et hoc fortiter * dico, consulendum est illis qui, non com-
muniter sed etiam non raro, sub dictamine conscientiae suae ad Ecclesiam
catholicam convenire volunt per alium ritum. Pro istis etiam fortiter
vindicamus libertatem eligendi ritum quem maluerint.

Unde fidenter peto ut, si non retinetur canon 11 in Motu Proprio
Cleri sanctitati a. 1957 promulgatus, saltem, per emendationem, finis
art. 4 nostri schematis, sic concludatur: « Salvo iure pro acatholicis bapti-
zatis ad Ecclesiam convenientibus, eligendi alium ritum, si hoc ab ipsis
ut conditio necessaria interponatur »,

Haec sunt ipsa verba Constitutionis Apostolicac Orientalium digni-
tas, ergo verba certo traditionalia, et quibus simul servatur et bonum
animarum et sana notio libertatis religiosae, Dixi.

In textu scripto tradito: ' Quidquid sit de ratione schematis in genere, quod
sane respicit in primis fratres nostros orientales, aliquid tantum dicam. 2 epi-
scopis ubique terrarum, ¥ stupenda. * emphatice,

Secretarius generalis: Audiatis Patres! Aliqui Patres petierunt ut
notum fieret calendarium priorum dierum mensis novembris.

Ttaque: vacabit congregatio generalis die 1 novembris, die 2; 3 autem
die novembris habebitur Cappella Papalis in suffragium em.morum car-
dinalium et Patrum defunctorum elapso anno; die autem 4 novembris
resumetur congregatio generalis.

Ergo: die 1, festum omnium Sanctorum; die 2, commemoratio
omnium Defunctorum, congregatio vacat; et vacat etiam congregatio

die 3, in qua tamen habebitur Cappella Papalis in suffragium em.morum
cardinalium et Patrum defunctorum elapso anno.

Nunc exc.mus D. subsecretarius Villot leget notificationem lingua
gallica,

Notificationis versio gallica

(P. D. Ioannes Villot, subsecretarius)

Cette communication concerne les schémas qui ont été rédigés sous
forme de « Propositions », De nombreux Péres ont demandé aux Fm. Modé-
rateurs, qu’aprés une bréve discussion ces schémas, ou du moins certains
d’entre eux, solent remis aux Commissions compétentes pour étre revus
selon les observations faites par les Peres. Les Em. Modérateurs ont estimé
qu'une telle question devait étre portée 2 la Commission de Coordination.
Cette Commission ayant attentivement examiné les demandes présentées
et les ayant confrontées avec les dispositions déja établies 4 ce sujet, a pris
la décision suivante:

Aprés une bréve discussion, sur chacun des schémas en cause, les Peres
seront invités a se prononcer sur l'interrogation suivante: « Plaitdl aux
Péres qu’aprés la discussion de ce schéma, on passe au vote? ». Si la réponse
des Péres est affirmative, 2 Ia majorité absolue, il sera immédiatement pro-
cédé aux détails des votes du schéma. Si elle est négative le schéma fera
retour & la Commission, pour étre revu, dans un delai bref, suivant les
remarques des Péres,

3
Bear.mus P. D. IGNATIUS PETRUS BATANIAN

Patriarcha Ciliciae Armenorum

Ew.mi Praesides et Moderatores, venerabiles Patres conciliares,

Liceat mthi mentem meam aperire circa n. 18 schematis decreti de
Ecclesiis orientalibus, ubi agitur de matrimoniis mixtis. Haec enim quae-
stio maximum momentum pastorale et oecumenicum habet pro nobis
orientalibus.

Motu Propric Crebrae allatae ... sequens statuebatur, in disciplina
sacramenti matrimonii pro Ecclesia orientali, forma celebrationis ma-
trimonii: « Fa tantum matrimonia valida sunt, quae contrahuntur ritu
sacro, coram parocho, vel loci hierarcha, vel sacerdote cui ab alterutro
facta sit facultas matrimonio assistendi, et duobus saltem testibus... ».

Hoc modo abrogabatur consuetudo vigens generaliter in ritibus
orientalibus, secundum quam matrimonia inita coram sacerdote, etiam
acatholico, habebantur valida etsi illicita.



16 ACTA CONC. VATICANI II — PERIODUS III

Cum autem, iuxta mentalitatem orientalem, difficillime concipiatur
virum sequi debere mulierem et consequenter matrimonium celebrari
posse extra ecclesiam viri, impositione huius novae formae celebratio-
nis matrimonii, fere omnia matrimonia mixta, inter virum acatholicum
et mulierem catholicam, pergerunt celebrari coram sacerdote acatholico
viti, et ideo Ecclesia catholica illa invalida habuit.

Maxima haec mala praevidens, legislator patriarchis concessit ...”
facultatem dispensandi a forma celebrationis matrimonii, ..." et facul-
tatem concedendi sanationem in radice.

Hanc eandem facultatem sanandi in radice, mitigatis tamen cautio-
nibus, patriarchis concessit S. S, Congr. Sancti Officii...”

Ipsa commissio de Ecclesiis orientalibus proposuit, in textu prae-
cedenter elaborato, remedium dispensationis a forma, concedendo hanc
facultatem omnibus Ordinariis.

Haec tamen remedia inefficacia visa sunt fere omnibus Patribus Ec-
clesiarum orientalium, quorum observationes, hac de re, cum illis plu-
rimorum aliorum Patrum, pervenerunt ad commissionem quae, rursus
examinatis rationibus, adhibuit, post suffragationem, textum emendatum
huic congregationi generali propositum.

Etenim dispensatio a forma canonica matrimonii, in nuptiis mixtis
contrahendis, consisteret in facultate facta parti catholicae ut contrahat
matrimonium cum acatholico baptizato per solum mutuum consensum
expressum.

Porro, haec facultas in praxi est inutilis. In ritibus enim orientali-
bus non concipitur, apud fideles, matrimonium sine assistentia et bene-
dictione sacerdotis,

Immo, in mentalitate contrahentium et fidelium, dispensatio a forma,
data ab Ordinario parti catholicae, significaret: « Potes adire sacerdo-
tem acatholicum pro matrimonio celebrando ».

Insuper pars acatholica numquam erit convincta de validitate talis
matrimonii; neque auctoritas religiosa acatholica illud mattimonium
validum habebit.

Praeterea persuasum mihi habeo omnes dispensationes a forma cele-
brationis, datas in matrimoniis mixtis orientalium, secutas fuisse matri-
monio celebrato coram sacerdote acatholico.

Hic status rerum et haec mentalitas ponunt ipsum hierarcham, fa-
cultatem dispensandi a forma habentem, coram casu conscientiae angore
pleno. Quomodo enim poterit concedere dispensationem — quae Eccle-
siae favor est — mulieri quae, contra legem FEcclesiae, firmiter vult
adire sacerdotem acatholicum et coram ipso matrimonium contrahere?

Fatendum est quoque quod raro petitur haec dispensatio, Ita ut,

a promulgatione M. P. Crebrae Allatae ad dies nostros, millia matri-
monia mixta contracta sint invalide coram sacerdote acatholico, et gene-
ratim cum maximo damno mulierum, quae constituunt pattem catho-
licam, quarumque status ingens periculum spirituale secum fert.

Nec facultas, patriarchis concessa, sanandi in radice vere mitigatis
cautionibus, difficultatem solvit. Etenim, ipsa non attingit nisi raros
casus. Et in his casibus etiam videndum est si cautiones datae a muliere
— quae generatim nihil potest facere contra voluntatem viri dissiden-
tis — sunt revera moraliter certae.

Dicendum quoque est quod non raro ipsa catholica mulier non vult
frui hoc favore, ut possibilitatem relinquat liberationi, casu quo ma-
trimonium sibi fastidiosum evadat..’

Gravissimis his rationibus et animadversionibus Patrum serio per-
pensis, commissio de Ecclesiis orientalibus nobis proponit sequentem
textum emendatum n, 18 schematis: « Ad praecavenda matrimonia in-
valida, cum catholici orientales cum acatholicis orientalibus baptizatis
matrimonium ineunt, et ad consulendum nuptiarum firmitati et sanctitati
nec non domesticae paci, Sancta Synodus statuit formam canonicam
celebrationis pro bis matrimoniis obligare tantum ad liceitatem; ad vali-
ditatem sufficere praesentiam wministri sacri, servatis alits de ritu ser-
vandis »,

Hoc textu magis consulitur fini pastorali Concilii: sic enim datur
possibilitas sese reconciliandi cum Ecclesia tot mulieribus catholicis, quo-
rum alioquin salus animarum in periculo seternae perditionis inveni-
retur.

Non solum, sed possibilitas datur quoque his mulieribus, post poe-
nitentiam de peccato commisso, ad Ecclesiam redeundi, filiosque catho-
lice educandi et aliquando etiam maritum ad fidem catholicam conver-
tendi. Experientia scimus res ante M. P. Crebrae allatae ita se habuisse.

Magis quoque consulitur fini Oecumenici Concilii: etenim praxis con-
traria — secundum quam invalida considerantur matrimonia mixta
apud orientales acatholicos celebrata — non solum non iuvat fratrum
seiunctorum unioni, sed Ecclesiam catholicam, pro hac agendi ratione,
odiosam reddit illis, qui, ad vindicandam iniuriam quam ipsis illatam
putant, saepe obligant mulierem catholicam ad renegandam fidem catho-
licam, et ad amplectendam fidem acatholicam.

Pro his omnibus rationibus et ad haec gravia mala vitanda, enixe
rogo vos, Patres venerabiles, ut suffragiis vestris formam celebrationis
matrimonii, in textu emendato n. 18 schematis propositam, confirmare
velitis.

Hune interventum meum terminare vellem uno verbo circa neces-

sitatem servandi proprium ritum pro acatholicis orientalibus baptizatis
qui catholicam Ecclesiam ingrediuntur,

Momentum Oecumenismi maxime extollitur nostris tempotibus,
tum a nobis catholicis tum a fratribus orientalibus acatholicis. Porro
S. Synodus ostendere debet illis Ecclesiam catholicam non solis verbis
extollere ritus orientales et illos conservari velle, sed de facto omnes
cautiones praebere ut probet ingressum in ipsam nullimodo alienatio-
nem a proprio ritu esse posse,

Visum est quibusdam Patribus talem dispositionem esse contra li-
bertatem religiosam. Omnibus tamen compertum est quod nullimodo hic
laeditur libertas teligiosa. Certo quaecumque lex limitat aliquo modo li-
bertatem: nemo tamen asserete auderet omnem legem esse contra li-
bertatem.

In casu nostro, agitur, praccise, de filio familias, qui extra civitatem
natalem et propriam familiam vixit. Rediens in civitatem natalem, lex
naturae exigit ut in propriam familiam et non in quamcumque aliam fa-
miliam’ civitatis redeat.

" Si quamdam seriam rationem habet aliter agendi, potest aliam fa-
miliam adite.

Sed in casu nostro, Ecclesia ipsa, quae vult ut ritus orientales reli-
giose serventur, sibi reservare debet iudicium circa rationes ad alium
ritum redeundi, ne res tanti momenti arbitrario iudicio individui relin-
quatur, neve abusus permittantur.

Ideo sapienter urgetur, in schemate, necessitas reditus ad proprium
ritum. « Ubi autem videtur concedenda esse maior libertas quoad trans-
itum ad alium ritum, satis provisum est per recursum ad Sedem Apo-
stolicam », uti optime dixit em.mus card. Cicognani, praeses commis-
sionis, in introductione ad relationem. Dixi.

In textu scripto tradito: ' diei 22 mensis februarii anni 1949, can. 85.

? juxta can. 32, § 2, n. 5. * in hoc determinato casu, gravissima tamen ex
causa, et, uxta can, 130, § 2. * per decretum 16 maii 1937, a2 Summo Pon-
tifice die 7 iunii eiusdem anni approbatum. 5 Praeterea quomodo qualificandus

esset sacerdos, zelo quidem animarum motus, qui, hoc in casu, sequenti modo
ageret? Ante matrimonium deberet omni conatu avertere mulierem a matrimonio
contrahendo, clare illi declarando ipsam excommunicatam iri matrimoniumque
ab ipsa attentatum non esse nisi concubinatum. In diebus autem matrimonium
sequentibus, deberet, omni conatu, occasionem quaerere illam eandem mulierem
monendi de obligatione sui matrimonium sanandi, illamque hortandi et suppli-
candi ut hanc obligationem adimpleat et redeat ad Ecclesiam, quae libenter matri-
monium, a quo antea gravissimis censuris arcebat illam, nunc wult et instanter
quaerit convalidare,

Notificationis versio anglica

(P. D. JToannes J. Krol, subsecretarius)

This announcement concerns the procedural rules and treating the schemas
which were reduced to propositions.

A number of Council Fathers requested of the Moderators that a brief
discussion be allowed on those schemas which were reduced to Propositions
and that following such discussion the propositions—all or parts of them—
be returned to the competent commission for revision according to the
comments made by the Council Fathers.

The Moderators refetred these requests to the coordinating commission.
This Commission, having carefully considered the requests with a view of
composing them with the lawfully established order of procedure, decreed,
that after a brief discussion of each of these schema-proposition, the Fathers
would be asked to vote on the following question:

Does it please you—after this discussion to proceed with the voting
on this schema.

If an absolute Majority approves i. e. 50%, one shall immediately proceed
with the voting.

If such a majority is not achieved, the schema under consideration will
be referred to the competent Commission for revision within a brief time
—in accordance with the oral or written comments of the Council Fathers.

4
Exc.mus P. D, IOSEPH SLIPY]

Archiepiscopus Leopolitanus Ucrainorum

Venerabiles Patres,

Nomine conferentiae episcopalis Ucrainorum et plurimorum Patrum
orientalium corollarium quoddam supplendum esse putamus quod ad
Ecclesiarum orientalium futuram prosperitatem pertineat. Immo agitur
de esse vel non esse Ecclesiae orientalis —to be or not to be—.

Multa a Patribus Concilii favorabilia et consideratione digna dicta
sunt pro otiente christiano. Ideo Patres orientales suum schema, quam-
vis diminutum, omnibus viribus sustinent, Propterea superest ut ad re-
movendas omnes difficultates, res consideretur sub vero lumine ipsius
catholicitatis Ecclesiae. Decursu historiae saepe saepius querela move-
batur, quae etiam temporibus nostris repetitur, Ecclesias otientales fide-
les suos perdere et non progressum sed potius regressum facere relate
ad suorum fidelium numerum. Omnibus nota sunt funesta detrimenta

quae Ecclesiae orientales in oriente passae sunt. Faxit ut Deus retribuat
perdita membra! Qua de causa dolendum est de misertimis sacerdotibus
apostatis convertendis, persaepe vi maiore ab Ecclesia catholica detentis,
non erat dictum benevolum verbum propter abruptam discussionem.

Ex altera parte constat, Ecclesias orientales plura membra sua per-
didisse propter imprudentiam quorundam catholicorum occidentalium,
qui orientales tum catholicos tum dissidentes, in ritum latinum conver-
tere conati sunt et socialibus commoditatibus ritus latini nunc praeva-
lentis cum emolumento abutuntur. Qui quidem hac agendi ratione pes-
simum ministerinm catholicitati Ecclesiae praestiterunt.

Neminem latet, etiam hunc parvum hodiernum numerum orienta-
lium, qui extra ritum latinum versantur, ..." ambitum catholicitatis au-
gere sive sua locupletissima sub omni respectu traditione sive sua theo-
logia sive suo ritu et disciplina catholica. In memoriam revocemini doc-
trinam orientalium de Trinitate, de Christologia, de Mariologia, Ioan-
nem Damascenum, Bessarionem, Liturgias, Codices Nomocanonum et
cetera. Cogitatione fingamus, omnes Ecclesias orientales in Ecclesia ca-
tholica disparere et totam vitam christianam, scientificam et practicam
ad modum latinum compressam et coangustatam esse. Talis status iam
vigebat tempore Lutherano; qua de causa theclogi posterioris aetatis
latini hanc catholicitatis coarctationem rumpere et ad pristinam ampli-
tudinem restituere conati sunt. Praeterea omnes qui propter politicas
rationes catholicos et dissidentes orientales ad ritum latinum materia-
libus quoque mediis et assidua propaganda, cum quibus orientales aemu-
lari nequeunt, attrahunt, certo certius non solum Ecclesias orientales
destruunt, sed et magnum damnum Ecclesiae catholicae ## fali’ inferunt.
Cui bono, guaero®? (Ecclesiae orientales anno 1939 vix 10.000.000 atti-
gerunt, cum fideles ritus latini numerum 500.000.000 superabant. Super-
fluum est allata argumenta repetere et statisticam secretariatui trado®).

Ratio huius decrescentiae etiam haec est, quod quidam sacerdotes
latini suum zelum facilius ad actum reducunt convertendo fideles ca-
tholicos byzantinos orientales ad ritum latinum, quam apostolico spiritu
seiunctos occidentales (non orthodoxos) captando. Et nota bene, se-
iuncti occidentales tantum in ritum latinum possunt uniti cum Ecclesia
catholica servatis servandis, quamvis e. g. sefuncti occidentales (vulgo
Protestantes et Anglicani) cum orientalibus longas pertractationes de
unitate egerunt. Nuperrime aetiopicus quidam Sanctum Patrem Pau-
lum VI in Terra Sancta cum lacrimis implorabat, ne eorum aetiopicus
ritus latino ritu destrueretur. Sine dubio agitur de dolendo zelo et labore
destructivo, qui in catholicis serio cogitantibus de prosperitate Eccle-
siae, timorem pro futuro infundit. Magni gressus extra viam!

Instanter rogamus et humillime precamur ut hoc, quod a plurimis
Summis Pontificibus iam prohibitum erat, ab hoc etiam Sancto Concilio
confirmetur et instantius urgeatur.

Denique tali actione funesta timendum est ne acatholici orientales
deterreantur cum ipsi sibi persuadeant, se suas Ecclesias, suos fideles,
suos ritus et saepe saepius, nationem suam, se uniendo cum FEcclesia
catholica, perdere posse. Quod repetunt nunc non solum fideles ortho-
doxi, sed etiam athei autumantes nostram Unionem esse tantum pontem
et tramitem ad latinizationem et evacuationem in mari latino; quamvis
v. g. Papa Benedictus XIV expressis verbis in Bulla Allatae sunt (1755)
declaraverit: « ... ut diversae eorum (orientalium) nationes conserven-
tur, non destruantur, omnesque (ut multa paucis complectamut) catholici
sint, non ut omnes latini fiant ».

Ne respondeatur, venerabiles Patres, catholicam fidem in ritu la-
tino securiorem esse, quia etiam in ritu latino historia testatur aposta-
sias et schismata accidisse. Nullus ritus enim libertatem voluntatis
tollit, atque in unoquoque ritu unusquisque se salvare potest.

Ceteroquin omnes orientales gratissimo animo canonem recentis-
sime statutum @ Patribus® susceperunt: « Episcopi denique, in univer-
sali caritatis societate, fraternum adiutotium aliis Ecclesiis, praesertim
finitimis et egentioribus, secundum venerandum antiquitatis exemplum
libenter praebeant ».

Miseremini ergo nostri, venerabiles Patres, quia orientales sumus,
et adiuvate nos, ut nostram missionem in Ecclesia catholica rite implere
queamus. [ Plausus|.

1 4

In textu scripto tradito: ' nunc. 2 deest. } deest. trado secre-
tariatui; attamen mirum est, in sola Canadia nunc 80 milia Ucrainorum ritus latini
inveniri, qui omnes prius ad ritum byzantinum pertinebant. In America Septem-
trionali scimus aliquam paroeciam ucrainam quotannis quinquaginta fideles in fa-
vorem ritus latini perdere. Et. 5 deest. 6 deest.

b]
Exc.mus P. D, ISAAC GHATTAS

Archiepiscopus-episcopus Thebanus

Venerabiles Patres, dilecti Observatores,

Libenter et sincero corde in primis gratias ago commissioni pro
Ecclesiis orientalibus pro labore iam peracto in his quaestionibus diff-
cillimis, Quod dictum est praesertim in his propositionibus de commu-

nicatione in sacris, valde laudandum est et nos certiores facit hanc com-
missionem laborasse iuxta mentem emendationum.

Mente gratissima et relatione nuper nobis tradita discimus com-
missionem textum respicientem matrimonia mixta iam mutavisse Iuxta
emendationes ab episcopis orientalibus propositas.

Remanent tamen nonnulla puncta maximi momenti, in quibus emen-
datio adhuc desideratur. Quapropter mihi loquendum esse censui.

... Prima quaestio, quae oritur: Num necessarium est schema spe-
ciale de Ecclesiis orientalibus? Nonne timendum est ne Ecclesiae orien-
tales appareant ut appendix quidam ad Ecclesiam catholicam, quae insu-
per identificare videtur cum Ecclesia latina? Revera textus ipse in hoc
vitium incidit (cum in prooemio,’ pag. 5, linn. 1, 2 et 3) dicat: « Orien-
talium Ecclesiatum instituta, ritus, semper magni facere consuevit Ec-
clesia catholica »? Quae est ista catholica ab Ecclesiis orientalibus di-
stincta? Nos, orientales, sumus Ecclesia catholica eodem titulo atque
Fcclesia latina; Ecclesia latina ipsa enim est Ecclesia particularis inter
alias, etsi eius patriarcha, qui est Papa, primus est patriarcharum ut
successor Petri, coryphaei apostolorum.

In schemate tractatur de Ecclesiis particularibus, quasi otientales
tantum Ecclesiae essent particulares. Sed quaero: nonne omnis Ecclesia
localis est Ecclesia particularis? Sed nihil dicitur in his propositionibus
de Ecclesia locali. Suntne Ecclesiae orientales mere personales? Nonne
habent loca, et illustria, sedes originis apostolicae? Praeterea, haec omnia
pertinent ad schema de Ecclesia, in quo bene tractatum est de Ecclesiis
particularibus.

Etenim, praeter aliquas res quae potius ad fus canonicum perti-
nent, omnia fere, in hoc schemate, locum proprium habent in aliis sche-
matibus. Quae dicuntur de communicatione in sacris vel de conversa-
tione cum fratribus sic dictis separatis, pertinent ad schema de Oecu-
menisio, Idem dicendum est de patrimonio spirituali Feclesiarum orien-
talium; nos enim omnes, sive in communione cum Sede Romana, sive
non, sumus haeredes efusdem patrimonii, filii eorum qui nos genuerunt
in fide, Marci, Athanasii, Cyrilli, Antonii, Pachomi, totque martyrum
innumerabilium. Sed hae propositiones nimis caute, sicut non pate-
faciunt unitatem nostram in eadem communione catholica, sic etiam
non demonstrant fraternitatem qua iuncti sumus Ecclesiis orthodoxis.
Ratio non habita est schematis de Oecumenismo.

Quid de honoribus et privilegiis saepe nominatis? Unio cum fratri-
bus nostris orthodoxis non promovetur, nisi verbis honotificis correspon-
deat solida doctrina.

Exemplum sit venerabile institutum patriarchatus, quod fundamen-

tale est Ecclesiis otrientalibus atque commune nobis cum Feclesiis or-
thodoxis.

A secunda sessione huius Synodi, Sanctus Pater, sentiens iniuriam
— absque intentione quidem positam — esse loca ubi sedebant, voluit
ut sedeant versus em.mos cardinales. Res bene gesta, pro qua gratis-
simi sumus. Sed talis honor vanus esset nisi effectus practici seque-
rentur.

Oportet ut de iuribus et de officiis patriarcharum loquamur, non de
honoribus, quamvis debiti sint.

Cur non tractatur de iurisdictione territoriali patriarchatium, sal-
tem eorum de quibus non difftcultas maior oritur? Nonne Ecclesiae
orientales habent territorium vere proprium?

Cur nec nominatur origo apostolica nonnullorum nostrorum patriar-
chatuum? Per gratiam Dei, plures sunt in Ecclesia sedes apostolicae.

Nonne expectandum est, ut possimus redire in nostras patrias orien-
tis, nuntiantes fidelibus nostris: Patriarchae vestri membra sunt Sena-
tus Ecclesiae; ius habent eligendi Primum Patriarcharum Summum Pon-
tificem ..., Vere sunt Pontifices, pontem facientes inter Sedem Roma-
nam et ceteras Ecclesias.

Sed haec omnia habent locum in schematibus de Ecclesia vel de cura
pastorali episcoporum. Sic, hoc schema in toto est transferendum, po-
tiusquam auferendum. Haec est mea priot, et remitto emendationes de
hac translatione secretariatui. Si tamen haec translatio omnimodo impos-
sibilis est, aliam seriem emendationum propono et secretariatui generali
tradam, ut multae propositiones mutentur quoad litteram et quoad spi-
ritum.

Quoad transitum alicuius acatholici ad Ecclesiam catholicam omnino
consentio eis quae in schemate dicta sunt, scil. quod omnis acatholicus
et catholicus* si catholicus sit, ritum proprium stricte servare debeat,
salvo recursu in casibus specialissimis ad Sanctam Sedem.

Velint Patres venerabiles * huius Sacrae Synodi, caritate Christi im-
pulsi et amore EHcclesiae nos benevolenter comprehendere, nobiscum
sentire quae sint nostra vera problemata; adiuvent nos ut magno cursu
eamus in via, quae ducit ad unitatem plenam cum tot millibus. millium
christianorum, qui semper magis sunt intenti ad omnia quae pertinent
ad unionem unicae Ecclesiae Christi, cuius iam verae partes sunt. Dixi.

In textu scripto tradito: ' Ecce. 2 deest, ¥ et possunt ipsi eligi.

* deest. 5 deest.

Emendationes additae:

Tota materia harum propositionum transferenda est in alia schemata modo
sequenti:

1. Quae pertinent ad diversitatem in Eeclesia iam tractatae sunt in schemate
de Ecclesia. Optandum est tamen ut aliquot emendationes fieri possint.

2. Quae dicuntur de patriarchis locum habent in schemate de pastorali epi-
scoporum munere in Ecclesia, ut melius videbitur infra.

3. Quae pertinent ad traditiones proprias Orienti jam bene tractatae sunt
in schemate de Oecumenismo, cap. II1, praesertim sub nn. 14-16.

Hic apparet duplex inconveniens harum propositionum: si tractatur separatim
de Ecclesiis Orientalibus, nec unitas cum Fcclesia catholica manifestatur, et haec
Eeclesiae videntur ut appendix quidam Feclesiae catholicae, vel potius latinae; nec
apparet fraternitas et coniunctio harum FEcclesiarum cum Ecclesiis Orthodoxis.
Tantum abest ut eo modo « pontes » sint, ut potius obstacula deveniant.

4. Quae naturae iuridicae magis sunt, sub forma « Voti de disciplina Ecclesia-
rum Orientalium catholicarum renovanda quantum ad Sacramenta et Liturgiam »
reducenda sunt, et remittantur commmissioni pro revisione Codicis Turis Canoniei.

Modus buius transmutationis sic indicari potest:

I. Quae ponuntur sub numeris 1 et 2 iam dicta sunt in cap. III schematis
de Ecelesia, n, 23, pag. 66, linn, 20-33,

Modum tamen proponimus: loco: « Quae Ecclesiarum... demonstrat » (linn.
31-33) dicendum: « Quae Ecclesiarum particularium in Patriarchatibus coniunctio
indivisae Ecclesiae catholicitatem luculentius demonstrat ».

Ratio: Ut ex Relatione manifestum est, pag. 94 ad finem, de patriarchatibus
agitur. Ergo nominentur.

IT. Quae ponuntur sub n. 3 iam tractata sunt in capitulo IT schematis de Ec-
clesia, n. 13, pag. 35, linn. 12-17.

Modum tamen proponimus: post vetbum « fruentes », lin. 14, addendum:
« pari dignitate pollentes ».

Ratio: Haec aequalitas haud raro bene servata non est, sive inter Ecclesias
Orientales et Ecclesiam latinam, sive inter ipsas Feclesias Otrientales, sive etiam
inter diversos titus latinos.

ITI. Quae ponuntur sub n. 4 in tres partes dividenda sunt:

a) Ab initio usque ad verbum « fidelium » (pag. 5, lin. 29 usque ad
pag. 6, lin. 2) agitur de constitutione hierarchiae propriae cuique ritui, boni fide-
lium et aequalitatis causa. Iam tractata est quaestio maiore cum prudentia in sche-
mate: De pastorali munere, sub n. 21, 3), pag. 14, lin, 34 ad pag. 15, lin. 4.

Modum tamen proponimus: Post verbum « ratione » (pag. 15, lin. 8) ad
dendum est: « Omnes regulae, sub hoc numero positae, ubique terrarum appli-
candae sunt, necnon in territoriis hucusque iurisdictioni Congregationis Eccle-
siae Orfentalis submissis ».

Ratio: Non rari sunt in Oriente dioeceses minus quam 10.000 vel etiam
5.000 fideles habentes, in territoriis ubi iam plures sunt episcopi. Haec multipli-
catio minime demonstrat unitatem, contra Traditionem est, mirationi vel derisioni
est orthodoxis,



CONGREGATIO GENERALIS CIII 25

b) Postea, agitur de conferentiis episcoporum (pag. 6, linn. 2-6) « Hierar-
chiae vero... tuendam ». De his tractatum est in schemate de Pastorali munere
sub n. 36, 6) pag. 23, lin. 33 ad pag. 24, lin. 5.

Textus tamen sic emendandus est: « &) Quae dispositiones valent quoque
ubi plures Ecclesiae diversorum rituum exstant, ita ut eorum diversi praesules
in unam episcoporum conferentiam conveniant, sub praesidentia Patriarchae prin-
cipalis loci, quantum fieri poterit, salva disciplina cuiusque Ecclesiae quoad syno-
dos inter episcopos eiusdem ritus ».

Rationes: 1. Eo magis necessariae sunt haec conferentiae episcoporum quo
difficilior est coordinatio inter episcopos diversuum rituum. Ergo non tantum
« enixe commendandae sunt » (ut dicitur pag. 23, lin. 33). 2. Oportet ut appareat
indolis tertitorialis Patriarchatus.

¢) Quae dicta sunt de transitn ad alium ritum, sub eodem n. 4, pag. 6,
linn. 6-10 ad ius magis pertinent, et in Vorum de disciplina quod proponimus
transferenda sunt sic emendata: « Omnes denique et singuli fideles ius habent ser-
vandi et retinendi proprium ritum ubique terrarum, debentque eum colere et
pro viribus observare. De trapsitu vero ad alium ritum provideat Codex reforma-
tus Turis Canonici, ratione habita libertatis christianae, iurium pattiarcharum, pe-
riculi latinisationis, et prioritatis ritus loct ».

Rationes: Patriarcha ius habet in subiectos, praesertim in rebus liturgicis, de
quo hic nulla mentio,
Libertas male servata videtur in priore textu.

IV. Quae ponuntur sub nn. 5 et 6 melius dicta sunt in cap. ITI schematis
de Oecumenismo, n, 14, pag. 19, linn. 20-30; pag. 20, linn. 8-10; n. 16,
pag. 21, etc. In hoc schemate enim notatur momentum disciplinae orientalis set-
vandae ad unitatem fovendam, et apparet fraternitas inter omnes Ecclesias Orien-
tales.

Quae vero pertinent ad religiones vel associationes latini ritus, in « Votam
de discipling... » transferenda sunt,

V. Quae ponuntur sub nn. 7-11 locum habent in schemate de pastorali epi-
scoporum munere in Ecclesia inter nn, 34 et 35, pag. 22, sed sunt redigenda sub
forma sequenti: « Tus agnoscit iurisdictionem conservatam aut acquisitam a qui-
busdam episcopis ultra eorum particulares Ecclesias. Qui Episcopi, vel metropo-
litae sunt, vel patriarchae et autocephales archiepiscopi. Congregatio enim particu-
larium Ecclesiarum apud Orientales praesertim fit in patriarchatu, hoc est in com-
munitate particolarium traditionum a particulari iure recta. Patriarchatus vero
non est nisi determinatae regionis episcopatus, uniftcatus in persona praesidis aut
in synodo episcoporum, et omnibus facultatibus ab Apostolis obventis sine cano-
nica obice pollens,

Pastoralium necessitatum causa, Eeclesia potest novos patriarchatus aut novas
regiones autonomias creare, eis auctoritatem tribuens edictandi proprium ius,
quod nec episcoporum dioecesanorum praerogativis obstet, nec Summi Pontificis.
Propriae traditiones antiquorum patriarchatuum non impediunt quominus, novis
rerumn conditionibus attentis, sibi formam novam dent. Nec illi patriarchatus insti-
tutioni venerabili recentes conferentiae episcoporum wullo mode obstant vel
nocent ».

Rationes: 1. Patriarchatus agnoscendi sunt, ne videantur ut tolerati, 2. De illis
patriarchatibus, utpote venerabilibus, oportet tractare ante conferentias episco-
porum. 3. Indolis originarie territorialis patriarchatus notanda est. 4. Porta ape-
rienda est renovationi antiquorum patriarchatuum si opus sit. 5. Autonomia Pa-
triarchatuum apparet.

VI. Quae ponuntur sub nn. 12-17 transferenda sunt ad « Votum de disci-
plinag ».

VII. Quae ponuntur sub n. 18 de matrimoniis mixtis, locum habent et in
« Votum », et in « Schemate voti de matrimonii Sacramento », pag. 6, lin. 12,
post verbum « oecumenismo », sub forma sequenti: « Pro Orientalibus servetur
pristina disciplina quae viguit usque ad annum 1949, ita ut omme matrimonium
mixtum benedictum a sacerdote orientali validum sit ».

Ratio: Servandae sunt consuetudines Otientis ut saepe dictum est. Ergo
non est quaedam concessio facta, sed recognitio iuris.

VIII. Quae posita sunt sub nn. 19-23 transferenda sunt in « Votum de disci-
lina... », salvis duabus emendationibus:

1. Pag. 9, lin. 2: verbum « Orientalibus » omittendum est.
Ratio: Agitur de principio generali quod valet pro omnibus Ecclesiis.
2. Post vetbum « conveniant », lin. 13, addendum: « Hoc etiam wvalet,

mutatis mutandis, pro diebus festis solemnioribus et pro diebus iefunii praecipuis,
sive communibus pluribus Ecclesiis, sive propriis cuidam loco aut Ecclesiae ».

Ratio: Non decet in eodem loco alios festum diem agere, alios ieiunare,
alios negotiis quotidianis vacare, praesertim inter catholicos.

IX. Quae ponuntur sub n. 24 paternalismum sapiunt, ergo delenda.

X. Quae sub n. 25 de se nota sunt. Quoad substantiam tamen in « Votum
de disciplina... » transferenda sunt.

XI. Quae ponuntur sub nn. 26-28, tam dicta sunt in schemate de Oecume-
nismo, cap. 111, pag. 20, linn. 3640. Forsan, lin. 40, post verbum « suadetur »,
addendum: « praesertim in sacramentis Paenitentiae, Fucharistiae, Unctionis In-
firmorum »,

Quae magis ad praxim pertinent, in « Votum de disciplina... » transferenda
sunt,

* ok %

1. N. 2 anteponatur n. 1. Ratio: Tractat de Ecclesiis particularibus in genere,
et haec non sunt de se Orienti propriae (cf. schema de Eecclesia, n. 13, pag. 33,
linn. 12-17; n, 23, pag. 65, linn. 1-16 et pag. 66, linn. 20-33, etc. ».

2. N. 1 remaneat in prooemio, sed sic incipiendus est: « Huius diversitatis
in unitate vivi et venerabiles testes sunt Ecclesiae Orientales, et ideo earum insti-
tuta, ritus, traditiones ecclesiasticas atque vitae christianae disciplinam traditio ca-
tholica magni semper fecit ». Rationes: 1. Sic apparet cur propositiones speciales
pro Ecclesiis Orientalibus factae sint: non quod sint Ecclesiae particalares, sed
quia dignae sunt speciali honore, antiquitatis causa. 2. Dicendum est traditio ca-
tholica potiusquam Ecclesia catholica, ne confusioni locus detur inter Ecclesiam
catholicam et Ecclesiam latinam, quae non semper magni fecit instituta orientalia.

3. N. 1, pag. 5, linn. 6-7: Tollantur verba « quae huius traditionis testes
sunt vivi ». Ratio: Tam dictum est.

4. N. 1, pag. 53, linn. 8-11, Loco: «ut eaedem floreant.., renasci», dicen-
dum: « Ut semper magis appareat catholicitatem ex varietate oriri, practer ea
quae ad universam Ecclesiam spectant, capita quaedam statuere decrevit ». Ratio:
Multa sapiunt paternalismum, quasi Ecclesize essent minores et aliquo modo exte-
riores a catholicitate. Sed finis oecumenica notanda est.

5. N. 3, pag. 5, lin. 21: loco: « Huiusmodi particulares Ecclesiae » dicen-
dum: « Ecclesiae Orientales ». Ratio: De his agitur,

6. N. 3, pag. 5, linn. 22-28; loco: « Inter se... usque Pontificis », dicendum:
« Differant cum inter se, tum ab FEcclesia latina, eiusdem tamen Leclesize catho-
licae partes integrantes sunt in communione cum Ecclesia Romana. Pari proinde
pollent dignitate omnes Ecclesiae cuiusvis ritus, ita ut nulla ceteris praestet ratione
ritus, atque iisdem fruuntur iuribus et tenentur obligationibus, praesertim ad
propagandam fidem ». Rationes: 1. Ecclesia latina ipsa est Ecclesia particularis.
2. Verbis «in communione cum Ecclesia Romana » de se supponitur primatus,
de quo hic non directe tractandum est, quia notus omnibus.

7. N. 4 in integro emendandus est in tribus partibus:

A) «Ne Ecclesia quaedam ceteris praestare videatur, neque fideles laedan-
tur in legitimo amore nativitatis suae, constituantur paroeciae atque propria
cuiusque hierarchia modo aptiore diversitati locorum et traditionum ubi id postu-
lat bonum spirituale fidelium ». Rationes: 1. Aequalitas est vera ratio, non « tui-
tio » quod sapit paternalismum. 2. Ne ponatur principium nimis generale,

B) « Ubi vero plures Ecclesiae diversorum rituum exstant, diversi praesules
in unam conferentiam episcoporum conveniant, sub praesidentia Patriarchae prin-
cipalis loci, in quantum fieri poterit, salva disciplina cuiusque Fecclesiae quoad
synodos episcoporum efusdem ritus. Sic enim apparebit unitas catholica et vincu-
lum caritatis ad coordinandam actionem pastoralem », Rationes: 1. Non curae
omnivm; id est nullius, relinquantur hae conferentiae quae eo magis sunt neces-
sariae quo plures sunt episcopi. 2. Oportet ut appareat indolis territorialis patriar-
chatus in origine. 3. Signum unitatis notandum est, non tantum efficacia.

C) « Omnes et singuli christifideles ius habent servandi et retinendi proprium
ritum ubique terrarum, debentque eum colere et pro viribus observare. De transitu
ad alium ritum providebit Codex reformatus Iuris canonici, ratione habita liberta-
tis christianae, iurium Patriarcharum, periculi latinisationis, et prioritatis ritus
loci ». Rationes: 1. Melius est Synodum principia tantum ponere, 2. Patriarcha
ius habet in subiectos, de quo hic nulla mentio. 3, Libertas videtur male servata
in priore textu.

8. N. 5, pag. 6, linn, 18-20; loco « moribus suorum... videantur », dicen-
dum: « Maxima igitur prudentia aptandae sunt, attentis rerum conditionibus, ne
mutationes mirationem populi suscitant, praesertim in Ecclesiis eiusdem ritus ».
Ratio: De factis non statuendum. Insuper porta non est claudenda adaptationi-
bus, nec immobilitas ponenda est ut principium.

9. N. 6, pag. 6, linn. 21-28 ab initio usque ad verbum « satagant »: tollenda
sunt haec omnia. Ratio: vel iam dicta sunt, vel paternalismum sapiunt, et insi-
nuant QOrientales sua culpa aliguando defecisse,

10. Nn. 7-8: loco eotum, textus proponitur in « serie priore» sub n. 3,
pars prima.

11. N. 9, pag. 7, linn, 11-12. Loco « quippe qui... praesint », dicendum:
« Quippe qui in sedibus apostolica origine suo quisque patriarchatuj praesint tan-
quam signum unitatis. Ideo servanda est, et si opus sit, restauranda consuetudo
synodi patriarchalis ». Ratio: significatio ecclesialis patriarchae notanda est: apo-
stolicitas et unitas episcopatus unius regionis. Haec est ratio honorum.

12. N. 10. Tollendus. Rativ: in textu proposito in emendatione n. 10 (5 in
serie priore) fusius tractatum est de metropolitis et aliis.

13. N. 11. Eius loco, sumenda pars altera emendationis sub n. 5 prioris
seriei positae, Ratio: locum dat etiam renovationi antiquorum patriarchatuum.

14. N. 15, pag. 8, lin. 10. Loco « conceditur » dicendum: « Concedi potest
a hierarchia Jocali ». Ratio: ad loca magis pertinet, et applicandum est principium
subsidiaritatis.

15. N. 18. Eius loco dicendum: « In matrimoniis mixtis, servetur antiqua
disciplina quae viguit usque ad annum 1949, ita ut omne matrimonium mixtum
inter orientales a sacerdote orientali benedictum validum sit ». Ratio: « Veterem
disciplinam de Sacramentis apud Orientales Sacra Synodus confirmat », ut dictum
est n. 12, pag. 7, linn. 22.25.

16. N. 19, pag. 9, linn. 1-2: loco: « Ecclesiis orientalibus » dicendum: « Ec-
clesiae universae ». Rafio: quae tractantur spectant etiam ad Ecclesiam latinam
quae est ipsa particularis,

17. N. 20, pag. 9, lin. 13, post verbum « conveniant », addendum: « Hoc
etiam valet, mutatis mutandis, pro diebus festis solemnioribus et pro diebus ieiunii
praecipuis, sive communibus pluribus Ecclesiis, sive propriis cuidam loco aut Eec-
clesiae ». Ratio: Non decet in eodem loco alios festum agere, alios iefunare, alios
negotiis quotidianis vacare, praesertim dum omnes sunt catholici.

18. N. 24, pag. 9, linn. 31-33: loco: « precibus... aestimatione » dicendum:
« luxta principia Decreti huius Synodi de Oecumenismo ». Ratio: exhortatio spe-
cialis pro Orientalibus sapit paternalismum, et haec omnia melius dicta sunt in
schemate de Oecumenismo.

19. N. 25, pag. 10, linn. 1-5: tollendus. Ratio: quamvis bonae sint, non est
hic locus de reunionibus individualibus tractari, cum agitur de reunione cotpora-
tiva, et materia ad ius spectat,

Melius est etiam titulum pag. 9, post lin. 27 mutari in « De conversatione
cum Ecelesiis Orthodoxis ».

Notificationis versio germanica

(P. D. Villelmus Kempf, subsecretarius)

Viele Viter haben die Em. Moderatoren gebeten, daR die Schemata
oder wenigstens einige der Schemata, welche umredigiert worden sind in
die Form der « propositiones », nach einer kurzen Debatte wieder den zustin-
digen Kommissionen zugeleitet werden, damit sie im Sinn der Vorschlige,
welche die Konzilsviter gemacht haben, lberarbeitet werden.



CONGREGATIO GENERALIS CIII 29

Die Em. Moderatoten hielten es fiir richtig, diese Frage der Koordinie-
rungskommission des Konzils zu unterbreiten. Die Koordinierungskommis-
sion hat dieses Anliegen der Viter sotgsam gepriift und im Einklang mit
der geltenden Geschiftsordnung dieses beschlossen:

Nach einer kurzen Debatte jedes der Schemata, von denen oben die
Rede war, sollen die Viter abstimmen tber die folgende Frage:

Ob sie wiinschen, daR man nach der Debatte iiber das Schema eine
Abstimmung halte.

Wenn die Viter mit absoluter Mehrheit mit Ja stimmen, wird die
Abstimmung sofort stattfinden. Wenn nicht, so werden die Dinge an die
betreflende Kommission @iberwiesen, damit diese das Schema baldmdglichst
entsprechend den Wiinschen der Viter iiberarbeite,

6

Exc.mus P. D. CAROLUS DE PROVENCHERES
Archiepiscopus Aquensis in Gallia

Venerabiles Patres conciliares,

Hoc schema mihi placet. Dico mihi placet ut iam a commissione re-
latum est. Videte fasciculum relationes continentem pag. 14 ss. Pluria
a commissione de Ecclesiis orientalibus apparata iam in schematibus ...}
de Qecumenismo et de pastorali episcoporum munere introducta sunt.
Unde hoc schema principiis theologicis et oecumenicis caret, ut ani-
madvertit em.mus card. Konig, sed ab aliis schematibus compleri debet.
Et insuper non oblivisci debemus omnia quae de Ecclesia catholica’
dicuntur pro universa Ecclesia valere, ergo pro Ecclesiis orientalibus
sicut et pro latina. Indebite in nostris schematibus, solus codex Iuris
latini citatur ut deploravit exc.mus Ziadé ...

Finis huius decreti est practicus et pastoralis. Ad solvendas quae-
stiones in Ecclesiis orientalibus perpendentes, vias antiquis traditioni-
bus conformes necessitatibusque hodiernis aptas proponit, et sic pasto-
rali harum communitatum renovationi inservit.

1. Schema vocat omnes catholicos ut magni faciant patrimonium
harum Ecclesiarum quod partem constituit universae Ecclesiae patri-
monii. Etenim permulti latini identificaverunt practice catholicismum
et latinitatem. Certe Sedes Romana, praecipue a Leone XIII papa, sem-
per orientis patrimonium in honore habuit, protexit et etiam contra
diversos occidentales magis zelantes quam bene formatos, ad liturgiam,
spiritualitatem disciplinamque latinizandas conantes defendit. Sed talis

defensio non semper efficax fuit. Opportune ergo revocat schema in
memoriam pattimonium catholicum a sanctis Patribus Orientis traditum
et a sacris Conciliis, quae praxim Ecclesiae disposuerunt, nobis concre-
ditum,

Ecclesia latina pro sua parte utilitatem capit ab illa traditionum
otientalium cognitione. Aliqua exempla affero: '

a) In Liturgia: celebrationes paschales orientis, restitutionem
vigiliae paschalis adiuvarunt; traditio concelebrationis et usus linguae
vernaculae in orientalibus ritibus semper viguit.

b) In vita spirituali et in theologia: Patres Ecclesiarum syriacae
et graecae sunt nobis contemporanel per vitam praesentem Ecclesiatum
traditionum syriacae et graccae. In hac aula frequenter audivimus orien-
tales Patres de Spiritu Sancto praeclare nos docere.

¢) In institutionibus ecclesiasticis: Patres huius Concilii Eccle-
siarum orientalivm recenter nos latinos adiuvarunt ut sensum mysticum
et sacramentale collegialitatis melius reperiamus et intelligamus.

Sic viget in Ecclesia catholica commercium consuetudinum et tra-
ditionum spiritualium, communionen Ecclesiarum manifestans, et haec
communio magis magisque in Fcclesia catholica vigere debet.

2. Schema illustrat vocationem peculiarem Ecclesiarum cum Sede
Romana communicantium ad unitatem cum orthodoxis Ecclesiis promo-
vendam. Ecclesia catholica numquam oblita est unitatem perfectam otien-
tis et occidentis, scil. unitatem cum Ecclesiis orthodoxis finem assequen-
dum esse. Profecto ..." Ecclesiae aegre tolerarunt, post Florentinum Con-
cilium accessiones ad unitatem catholicam fractionum ecclesiarum lo-
calium, aestimantes has amputationes ut infustas catholicorum expugna-
tiones; sed iam hoc tempore, et praecipue ab huius Concilii initio plures
tam in occidente quam in otiente intellexerunt has Ecclesias ad separa-
tionem extinguendam utiliter collaborare posse. De qua re praeclarum
exemplum praebet schema quando dispositiones proponit circa matri-
monia mixta et communicationem in sactis, quae forsan ad harum quae-
stionum generalem solutionem ia#2 ° aperiunt. Ceterum schema Ecclesias
orientales vocat ut in spiritu oecumenico crescant et suam propriam vo-
cationem impleant, scil. unite orientem et occidentem.

3. In aliquibus quaestionibus urgentioribus et varias Ecclesias spec-
tantibus schema dispositiones aptas proponit: nempe de casibus commu-
nicationum in sacris pro bono fidelium, de dispositionibus ad mixta
matrimonia vel ad confirmationem pertinentia, de consideratione et de-
fensione rituum. In rebus tam specialibus et intricatis, mea sententia,
episcopi latini approbare debent dispositiones ab orientalibus episco-

pis magna cum cura statutas, ad otientis communitatum ac rituum in-
tegritatem defendendam atque servandam.

4. et ultimo. Denique hoc decretum restituit iura Ecclesiarum orien-
talium in vita Ecclesiae catholicae, quae est communio FEcclesiarum
intet se aequalium, etsi ritibus traditionibusque diversarum. Invigilat
ut illae Ecclesiae floreant et robore apostolico concreditum sibi munus
absolvant ...°.

Schema in sua prima redactione insufficiens sed iam a commissione
utiliter emendatum restaurat institutionem patriarchatus quae est, ut
dixit exc.mus Ghattas, earum Ecclesiarum fundamentum. Declarat illas
iisdem iuribus frui et iisdem obligationibus teneri ac Ecclesia Latina,
quod attinet ad Evangelium praedicandum in universum mundum ...
Etenim patrimonia Ecclesiarum orientalium non servanda sunt defensivo
modo, ##° dicam, sed modo positivo fructus ferendo ad vitalitatem
Ecclesiae manifestandam. Ut missio Ecclesiae hodiernis temporibus uni-
versa appareat, illae decisiones maximi sunt momenti. Dixi.

In textu scripto tradito: ' de Ecclesia, ? in generali. % Forsan no-
strum schema melius intitularetur « de quibusdam quaestionibus ad orientales
Sedi Romanae communicantes Ecclesias pertinentibus ». * hae. % yiam,

¢ (pag. 5, lin. 8). 7 (pag. 5, lin. 26). § ut ita.

Notificationis versio bispanica

(P. D. Casimirus Morcillo Gonzales, subsecretarius)

Aviso importante para los Padres Conciliares.

Muchos Padres han pedido a los Eminentisimos Moderadores, que des-
pués del breve debate sobre los esquemas presentados en forma de proposi-
ciones, dichos esquemas o al menos algunos de ellos se envien de nuevo
a las Comisiones competentes para que se revisen teniendo en cuenta las
observaciones hechas por los Padres.

Por esto los Eminentisimos Moderadores han creido conveniente que el
asunto se remita a la Comisién Coordinadora. Esta Comisién, después de
examinar atentamente las peticiones de los Padres, y concordarlas adecua-
damente con el rden ya legitimamente establecido, ha decidido que después
de un breve debate sobre cada uno de los referidos esquemas, se pida el
voto de los Padres sobre la siguiente cuestion: Place a los Padres, que
después del debate sobre el esquema, se pase a la votacién? Si la respuesta
de los Padres fuere afirmativa con una mayoria absoluta, se procederd en
seguida a la votacién. En cambio, si la respuesta fuere negativa, todo el
asunto se remitird a la Comisién para que en un breve espacio de tiempo,
reelabore el esquema segin las observaciones de los Padres. Gracias.

7

Exc.mus P. D, ELIAS ZOGHBY
Archiepiscopus tit. Nubiensis, vic. patr. Melchitarum in Aegypto

Venerabiles Patres,

Tres animadversiones facere velim citca schema de Ecclesiis orien-
talibus; prima theologica, secunda historica, tertia practica,

1. Ea quae heri dicta sunt, tum ab em.mo card. Konig, tum a
beat.mo patriarcha meo, Maximo IV, circa primam propositionem prooe-
mii, demonstrant dilucide conceptum de Ecclesia catholica esse adhuc
valde inadaequatum. Mirum est, post tot labores circa naturam Eccle-
siae in hoc Concilio, mirum est theologos hanc notionem nondum cla-
rificasse.

Ecclesia universalis enim, ..." quae constat omnibus Ecclesiis parti-
cularibus, a Spiritu Sancto aggregatis et unitis, quae primis temporibus
structuratae sunt circa magnas sedes, quarum praecipua et efficax, de
consensu omnium, propter successionem apostolicam in cathedra Petri,
Romae erat. Haec Ecclesia universalis confundi non debet cum « uni-
versalitate » hac? illa Ecclesiac occidentalis et latinae, quae ut artefac-
tum novum exstari incepit posterioribus saeculis, praesertim tempore
Caroli Magni, et quae paulatim, ob separationem canonicam inter occi-
dentales et orientales, quodammodo se solam invenit et reputavit, par-
vipendens et quasi suffocans antiquam structuram patriarchatuum quam
canonizaverunt prima Concilia. Verum est, ex cruciatarum expeditioni-
bus, 2 Romanis Pontificibus incitatis, patriarchas latinos super sedes
orientalium positos esse, loco legitimorum pastorum. Sed illi non erant
nisi umbrae Romani Pontificis. Insuper, non meliori consilio, tempori-
bus posterioribus et usque hodie, missionarii latini latinas Ecclesias
efformaverunt in oriente, ex quo emulationes exsurgebant erga orien-
tales Ecclesias.

Verum est etiam, quasdam partes Ecclesiarum orientalium unitas
esse decursu temporum Ecclesiae romanae, Sed hae structurae occiden-
tali aggregatae sunt. Orlentales autem separati semper primam con-
ceptionem retinuerunt, quae, iuxta formulam Papae Pauli VI, in sua
Encyclica Ecclesiam suamz, pluralismum practicum continet; dum, e
contra, occidentales ad secundam formam quasi exclusive, etsi plus mi-
nusve conscie, semper referuntur. Unde, quando loquuntur de separa-
tione ecclesiastica, diversis linguis et comceptionibus® utuntur, neque
mutuo se intelligere possunt: primi, vero, cogitantes de separatione ab

Ecclesia latina ut Feclesia particulari; alii vero de separatione ab Ecclesia
universali secundo modo excogitata.

Tamvero, schema nostrum de Ecclesiis orientalibus totum est ordi-
natum juxta hanc secundam conceptionem, ac si Ecclesiae orientales
catholicae partes essent vel appendices Ecclesiae universalis latinae:
quod logice procedere non potest. Undenam ergo funditus schema re-
pristinandum est, ut haec visio falsa evacuetur,

2. Ad primatum Romani Pontificis quod attinet, formulatio doc-
trinae, etsi pluries declarata sit in Conciliis occidentalibus praecedenti-
bus, definitivam tamen formulam dogmaticam non accepit nisi in Con-
cilio Vaticano . Usque ad hoc tempus, ut aliqua doctrina canonica ab
orthodoxis concipi potuit. Concilium quod Photium patriarcham in suo
munere trestituit, a. 879, inter utramque Ecclesiam consensum protulit,
qui modum quemdam vivendi, sine conclusione theologica hac in re
ratum haberet. Romanus Pontifex erat certo tunc temporis pro orien-
talibus primus episcopus in Ecclesia, iuribus quidem irrefragabilibus
gaudens, Tllius erat praesidere Conciliis oecumenicis, vel saltem ad ipsa
vigilare, eorumque decreta subscribere. Ad ipsum utique appellabant, in
summis rebus, orientales Ecclesiae, sed hoc potius canonice interpreta-
bantur quam dogmatice.

Ergo, si per primatum Romani Pontificis ambae Ecclesiae inter se
non opponebantur quoad doctrinam, neque per formulam « Filioque »
theologia Orientalium de processione Spiritus Sancti ullo modo nega-
batur, sicuti etiam in Concilio Florentino dictum est, dicendum est
orientalem occidentalemque Ecclesiam per multa saecula, etiam post
discidium, separatas non fuisse modo quo saepe creditur, et in eadem
fide communicasse. Conflictus erat inter particulares sive locales Eccle-
sias, vel inter orientales patriarchas et Romanos Pontifices, qui uti in-
tendebant sua potestate patriarchali super occidentales erga orientales
quoque. Nulla erat notio separationis ab Ecclesia universali apud orien-
tales qui seipsos semper considerabant tamquam veram Ecclesiam, immo
possidentes partem maiorem christianitatis, in qua veritates fidei in suis
Conciliis definitae sunt, et cuius doctores maximos fuerunt inter theolo-
gos, quippe qui Conciliorum oecumenicorum fere unici Patres facti sunt.

Cum quaestio posita est in Vaticano I de definitione dogmatica pri-
matus Romani Pontificis, necnon de determinatione circa structuram
theologicam Ecclesiae, fere omnes et soli latini Patres aderant, et vox
orientalium vix audita est. Nihilominus, haec definitioc summi momenti
erat pro ipsis, utpote structuram Ecclesiae orientis tangens plus quam
adhuc hanc occidentalium.

3. et ultimo: de communicatione in sacris, de qua in n. 26 quaestio

est, dicam aliquid breviter. Optimum est redire ad usum istius commu-
nicationis, quae usque ad initium saec. XiX in usum erat in rebus pasto-
ralibus, pro fidelibus in regionibus multis, et quae nonnisi ob applica-
tionem ineptam legum post-tridentinarum pro Protestantibus in occi-
dente, a quibusdam missionariis male informatis, in oriente grassari
incepit,

Quoad transitum alicuius acatholici ad Ecclesiam catholicam, omnino
consentio his quae dicta sunt in schemate de Qecumenismo, nempe
quodcumque genus proselytismi nullo modo fovendum esse. Si vero
casu accidit, ritum proprium stricte servare debet fidelis transiens, salvo
recursu, in casibus specialissimis, ad Sedem Romanam. Hoc dico, omnino
concors cum schemate, cum em.mo card. Cicognani, qui hoc praesen-
tavit, necnon cum patr. Maximo IV et ommibus eius episcopis, cum
patr. Batanian, cum arch. maiore Slipyj, cum exc.mo D. Isaac Ghattas,
ep. Coptorum in Aegypto et fere omnibus Ecclesiis rituum orientalium.

Concludo.* Venerabiles Patres, sapientes simus, sed etiam boni et
tolerantes. Nolumus iudicare de dissensionibus et divisionibus prae-
teritorum temporum secundum antecessorum nostrorum spiritum, sed
secundum nostrum. Vivimus — Deo gratias! — in temporibus ubi corda
aperiuntur, ubi libertas — etiam religiosa — praestat. Licentiam ha-
bent Patres, in eadem Ecclesia, in eodem Concilio, cogitandi et loquendi
aliter ac ceteri. Quae libertas, nullo modo, in temporibus praeteritis exi-
stere potuisset, Ecclesia dividebatur ut sententiae propugnarentur. Et
nulla commissio mixta, nulla coordinationis commissio existebat. Si
prioris temporis methodi nunc iam vigerent, si aliquis card. Humbertus
Concilio praesideret...

Moderator: Exc.me Domine, tempus tuum iam actum est.

Orator: ...quam multi inter nos, authenticos, authenticissimos ca-
tholicos, iam ex Concilio exivissent cum Bulla excommunicationis ...,
etsi mille aut duo mille annos postea omnes dicerent sententias nostras
non esse contradictorias ...* Dixi.

In textu scripto tradito: ' illa est. 2 deest, } conceptibus. + Ad
modum conclusionis. 5 aut anathematismi. ® primatum et collegialitatem,
Scripturam et traditionem, non esse oppositas, sicut illum, ut aiunt, monophysi-
smum, simul cum doctrina orientalium de processione Spiritus Sancti, cum fide
componi posse.

Notificationis versio arabica

(P. D. Philippus Nabaa, subsecretarius)

T

. - . u/ .
hwlobp’c}’i__—“”gf‘l 5Uo- O k) ol.)u.

i o Lo e o,orc;_,_.,,:z,a;@f
ol Lo shidl 41;3_,».1:; 2—’} ws e Olhpin ¢ slur ot
) o s aws c}@:&.zrdus;,:éia GLous o 4
/_.J_‘_udL,)_,w &-JJ’,J‘ slou 44-&,“ "’.JJJ g Gl
é‘ﬁ‘ Lo ¢ e el s o) W g &t 01 Ll &
<_J_~a-’ Ot slwl (22 42 " G SUPur Jii ) st £l \*
e o Q0! ‘EJ\/J/L_, L;f O SR L "] a2
£ ey e AL O oe 50 L Gal] Gl g1 a3
el W _;Ly) Q,Jvu Gs q,uub,.ﬂ pale agist! 4...4’ dr

Ot (3 c‘;:‘” 5(.«_-1 CJ(.‘?-P-V" G'

oo v.
SELPT
c.f,*f:c;f.,;g

oLy gou



36 ACTA CONC. VATICANI 11 — PERIODUS IIT

8

Exc.mus P. D. MICHAEL DOUMITH
Episcopus Sarbensis Maronitarum

Venerabiles Patres,

Multum sperabamus pro Ecclesiis orientalibus, immo pro Ecclesia
Dei in regionibus orientis, ex opere huius Sacrosanctae Synodi; sed
schemate perspecto, spes nostra fere totaliter evanescit, Praeter enim
laudes, in hac materia iam suetas, nihil momentosi aflertur; praeiudicia
non corriguntur, inutilia repetuntur, peculiaria non semper in meliore
parte solvuntur et tandem graviora ... vitantur. Alia quae veniunt magis
ad codicem Iuris quam ad decretum Concilii pertinent.

1. Praeiudicia non corriguntur. Opinio communiter recepta est quod
ecclesiae orientales sunt ecclesiae particulares.

Tam multoties audistis ideo non repeto. Dicam tantum unum ver-
bum de remedio ad hoc praeiudicium corrigendum. Postulatum est mul-
toties * ut sive in Synodi decretis, sive in Codice Iuris principia omnibus
communia in uno ... capite exponentur, particularia vero in specialibus
capitibus adnexis. Hoc solo * modo procedendi unitas Ecclesiae innote-
scit,” aequalitas particularium Ecclesiarum ...° servatur et clare apparet
distinctio inter humanas et divinas traditiones.

2. Inutilia repetuntur. In hoc schemate quaedam veniunt quae iam
alibi tractata sunt, et modo quidem accuratiore,

In nn. 2 et 3, tractatur de ecclesiis particularibus, quae materia
iam in const. de Ecclesia n, 23 exposita est ...".

In n. 4, tractatur inter alia de conferentiis episcopalibus interritua-
libus, quae materia iam in de pastorali episcoporum munere, cap. 111,
n. 36, exposita est, et modo distinctiore. Ibi enim distinguuntur inter-
rituales conferentiae a synodis ...* et de conferentiis dicitur quod ha-
bendae sunt « ratione habita boni communis totius ferritorii et iuxta
normas a competenti auctoritate statuendas », quae praecisiones certe
necessariae uf conferentiae sint efficaces, quae praecisiones’ in nostro
schemate desunt.

In nn. 5 et 6, tractatur de spirituali Ecclesiarum orientalium patri-
monio servando, quae materia iam fusius et distinctius exposita est in
de Oecumenismo, cap. III ..."". Manet in n. 6 monitum de latinisatione
vitanda, quod post hoc Concilium non videtur necessarium ...".

Hae repetitiones, si inutiles reperiuntur, iam nn. 2, 3, 5 et 6 non
habent obiectum.”

3. Peculiaria non semper in meliore parte solvuntur. Quaedam
sufficiant exempla:

a) De propria hierarchia constituenda, extra territorium orientis.
Textus sic habet: « Constituantur paroeciae atque propria cuiusque hie-
rarchia, ubi id postulat bonum spirituale fidelium ».

Intentio certe laudanda est; in applicatione vero non deerunt difhi-
cultates, ex ipso Concilii textu, desumptae. De hac « hierarchia consti-
tuenda » in de Ecclesiis orientalibus non dicitur 2 quonam nec quando
constituenda sit, nec a quonam dependere debeat. In de pastorali epi-
scoporum munere ...” dicitur e contra ™ sub n, 21, quod fidelium diversi
ritus « spiritualibus necessitatibus, episcopus dioecesanus providebit
sive per sacerdotes... sive per vicarium episcopalem... sive per seipsum...
quod si haec omnia fieri non possint, hierarchia propria constituatur ».
Ubi ® « hierarchiae propriae » constitutio apparet ut ultimum remedium,
in quantum fieri potest, vitandum. Nunc autem haec « propria hierar-
chia », aliquibus ..." locis, iam existit et de facto pendet sive a loci hie-
rarchia, sive a sede Romana, sed quamdiu — u¢ simus sinceri ” — haec
« propria hierarchia » ab auctoritate superiore proprii ritus non pendet,
res non solvitur in bonum reale ecclesiarum orientalium ...",

... de aliis peculiaribus punctis, scripto remittam observationes.

Liceat mibi tantum animadvertere: hoc quod videtur mirum immo
absonum, scil. quod:

a) in quaestione de ritu servando pro acatholicis, favor iuris
agnoscitur ritui Patrum, dum in « de libertate religiosa » ipsi veritati
denegatur; et gquod b) in quaestione de matrimoniis mixtis, forma ca-
nonica ad liceitatem tantum requiratur, dum inter catholicos requiritur
ad validitatem; et quod ipsis catholicis ¢) in de communicatione in sa-
cris permittitur accessus wut videtur sine ratione sufficienti ad sacramenta
apud non catholicos.”

4. et ultimo. Graviora vitantur. Gravior inter orientales catholicos
est quaestio plurium iurisdictionum in eodem territorio seu plurium
sedentium in eadem sede.

Quaestio haec in Ecclesia catholica inde a constitutis hierarchiis
unitis ponitur. Tunc temporis putabatur problema oecumenicum hoc
modo solvi posse hoc modo,” ut scil. post constitutam hierarchiam ca-
tholicam pro fidelibus iam unitis, alii qui nondum convenerant, casi-
bus singularibus una aliave die convenirent, De facto quod praevisum,
non fuit verificatum. Recta solutio esset, immo est, ut unitis constituatur,
usque ad « diem unionis » ..."", iurisdictio non iuris communis, sed ex-
ceptionis, quod revera factum est ptimis temporibus wunionis,? sed, re
nondum matura, derelictum fuit. ...” Praesens status rerum est contra

catholicam communionem, contra genuinam traditionem et certe contta
verum bonum Ecclesiae. In errore corrigendo, plus exsurgunt difficul-
tates ex parte clericorum, quam ex parte fidelium. Sed praetermissa
quaestione, Synodus videtur praetermittere pro semper unicam occa-
sionem necessariae reformationis, Principium saltem, principium, scil.
ut non sit in unaquaque sede nisi unus sedens, agnoscatur, si ad exse-
cutionem statim perducari non potest, et lumine huius principii, multae
difficultates nunc insolubiles, data occasione, recte solvi possunt, ex
quibus non minimae sunt, ordo inter ritus instaurandus ubique terrarum,
transitus ab uno ritu ad alterum ...*.

Moderator: Venerabilis Pater, iam tempus tuum exhaustum est.

Oprator: Sufficit.

In textu scripto tradifo: ' necessaria. ? et, ut ita dicam, « marginales »;

contradistinguuntur ab Ecclesia catholica, quae est « latina». Res enim ita se
habet ad litteram, in linn. 1.2 prooemii. Confirmatur autem ex eo quod de eccle-
siis orientalibus speciale decretum conficitur, cui introducitur paragraphus de ec-
clesiis particularibus; confirmatur etiam in capite de patriarchis, ubi patriarchae
semper dicuntur « orientales » quasi institutum patriarchale esset quid orienta-
libus proprium et quo facilius minui potest. Ad quod praeiudicium corrigendum
(pro otientalium dignitate et Ecclesiae unitate) iam multoties postulatum est.
3 generali. ? enim, > catholicae demonstratur. ® non excepta la-
tina. 7 et quidem in suo loco ut Ecclesiae particularis notae clarius appa-
reant et ne intelligatur Ecclesias orientales esse solas particulares. ¥ ritwali-
bus. ? deest, " Dici autem non potest quod illic agebatur de non catho-
licis, nam si quae de non catholicis dicuntur, de catholicis non valent, totus Oecu-
menismus ruit. " si necessarium videtur, locum habere deberet potius in
schemate pro latinis. 2 omitti debent et €0 ipso evanescit generalis expositio
schematis. B yero. ¥ deest. ¥ In quo textu. % in, 17 deest.
¥ Unde patet difficiliora, in textu nostro, non solvi, et alibi non in meliore parte
solvi. 4} De obligatione proprium ritum servandi: Legem inter catholicos vigen-
tem servandi proprium ritum, schema extendit ad acatholicos ad catholicam con-
venientes, In hac autem materia, Ecclesiae disciplina nunquam fuit tam arcta.
Lex nunc vigens, immo et traditionalis, est ut acatholici ad catholicam convenientes
eligere possint ritum guem maluerint, vel saltem ritum orientalem quem malue-
rint, Stricta obligatio proprium ritum servandi pro acatholicis est quid omnino
novum.

Principium sanae rationi et Feclesiae traditioni consentaneum est libertas
subiecti: nemo melior iudex quam unusquisque in propria causa, nam in eligendo
ritu plura adesse possunt motiva, et quidem legitima, transeundi ad alium ritum.
Si propter bonum commune, alicui ritui agnoscendus esset favor iuris, hoc deberet
dirimi ratione habita boni territorii (non gloriae antiquatae) et exprimi aliquo
consilio non autem stricta obligatione. ’

Nostro sensu, dignius esset Synodo ut acatholicis ad catholicam convenienti-
bus, commendet tantum proprium ritum servare.

¢) De matrimoniis mixtis. Ad praecavenda matrimonia invalida, cum catho-
lici matrimonium ineunt cum acatholicis baptizatis, secundum schema nostrum in
n. 18, requiritur ad liceitatem dispensatio a forma canonica, ad validitatem vero
benedictio sacerdotis licet acatholici,

De qua dispositione liceat notare quod Protestantibus Orientalibus, licet bapti-
zatis, non est applicabilis, et quod minus exigit a parte catholica, in matrimonio
mixto, quam in matrimonio inter catholicos. Si forma canonica, in matrimonio
mixta, exigitur tantum ad liceitatem, iam non intelligitur cur inter catholicos
ad validitatem exigatur.

d} De communicatione in sacris, In schemate nostro catholicis permittitur
sacramenta petere a ministris acatholicis « quotiescumque id necessitas auc vera
spititualis utilitas suadeat et accessus ad sacerdotem catholicum physice vel mora-
liter impossibilis evadat ».

Admisso quod spitritualis utilitas semper adest in susceptione sacramenti, iam
non obstat ad illud petendum a ministro acatholico nisi « impossibilitas moralis »
accedendi ad sacerdotem catholicum, quae impossibilitas certe difficile determinari
potest, et practice cum aliqua latitudine interpretabitur. Et ideo, si dispositio
proposita admittitur, fideles immo et sacerdotes, in locis mixtae religionis, indi-
scriminatim frequentabuntur ecclesias catholicas et non catholicas, sive ad susci-
pienda sacramenta sive ad sacrificium celebrandum. Intenduntne Patres ut ad hanc
praxim pervenietur? Iam in praxi vigenti. multi putant nullam existere differentiam
inter christianos; quid si praxis fit tam latior? Nonne sufficeret limitare recursum
ad acatholicum ministrum ad casum « impossibilitatis physicae » accedendi ad mini-
strum catholicum? ¥ deest. % deest, 2 totius Ecclesiae, Z Jdeest.
B Unde. B conferentiae episcopales interrituales. et obligatio diffundendi Evan-
gelium practice urgenda. Immo ipsum problema oecumenicum rectius ponitur efus-
que solutio in posterum facilior praeparatur, Ad hanc reformationem praenun-
tiandam, sufficeret ut articulis de patriarchis addatur articulus qui sic haberet:
« Ad bonum Ecclesiae efficaciter promovendum, providebit Romana Sedes ut tem-
pore opportuno antiqua disciplina restauretur ita ut non sit in unaquaque sede
nisi unus sedens potestatem tertitorialem detinens », Venerabiles Patres, si haec
ompia iudicatis digna vesira benevolenti attentione et approbatione, potestis, qui-
busdam punctis alibi interpositis, quibusdam aliis ad codicem iuris remissis, totum
schema, tranquillo animo, reiicere.

9

Exc.mus P. D. BASILIUS CRISTEA
Episcopus tit. Lebediensis

Venerabiles Patres,

Cum in hoc sollemnissimo coetu disceptatur super schemata de Ec-
clesiis orientalibus, meminisse iuvat ac debet maiorem partem christi-
fidelium harum Ecclesiatum wvexationes et insectationes pro catholica
fide, ab hinc plus quindecim annos et usque in praesens, pati.

Exstant enim plus guam undecim milliones' catholici varioram ri-
tuum orientalium. Horum autem fere sex milliones,” proinde plus quam

dimidia pars Orientalium, pertinent ad byzantini ritus Ecclesiam, quae,
in Romania et Ucraina, europaeo altero bello finito, iniuste suppressa
est, eaque iuxta civilia decreta adhuc esse non licet.

Porro, tristissima omnino est conditio catholicorum ritus byzantini
in Romania, quia ibi publica lege eorum Ecclesia, inde ab a. 1948, tam-
quam deleta et suppressa consideratur. Nullus ibi iam habetur episco-
pus romenus, qui libere possit suam gubernare dicecesim; sex enim, ergo
omnes, episcopi, qui suam cum Romana Apostolica Sede coniunctionem
retinere volebant, in carcerem detrusi fuerunt, quorum quidem quinque
inibi morte occubuerunt. Milia quoque sacerdotum et fidelium, ideo quod
nullo modo volebant catholicam suam renuere fidem, maculare conscien-
tiam, vel extorres in ignotas regiones fuerunt deportati, vel ad labores
coactos, vel in carcerem fuerunt coniecti. Eiusdem Ecclesiae sacra aedi-
ficia et instituta ad aliud fuerunt destinata; plurimae religiosorum viro-
rum et mulierum sodalitates dissolutae fuerunt, et eorum scholae pro-
hibitae et aliis demandatae ...,

Nemo sane bona fide infitiari poterit catholicos ritus byzantini in
Orientali Europa positos testimonium suae fidei reddidisse non solum
indefectibili adhaesione et amore erga catholicae Ecclesiae centrum, atque
egregia opera progressione * tum culturali tum sociali sui quisque populi,
verum etiam constanti erga proprias traditiones fidelitate.

Quapropter opportunum videtur ut in schemate ipso, de quo nunc
disceptatur, dilucide affirmetur caerimonias et traditiones disciplinam
ecclesiasticam spectantes catholicorum ritus byzantini easdem protrsus
esse atque apud separatos fratres vigent.

Opportunum quoque videtur ut in schemate ipso agnoscatur et
aperte declaretur quod catholicae communitates ritus orientalis magnum
semper habuerunt et procul dubio habebunt momentum ad fovendam
et provehendam unionem, quae in omnium est votis, inter orientalem
et occidentalem Ecclesiam. Solummodo ii, qui verae unioni vel adver-
santur vel ignorant veram et realem conditionem et statum maiorum
communitatum catholicarum ritus orientalis, agnoscere nolunt benefi-
cia haud parva, quae in favorem unionis oriuntur ex ipsa praesentia
horum catholicorum inter fratres separatos. Huiusmodi enim praesentia
fuit a saeculis et erit quoque in posterum veluti signum et revocatio con-
ditionis Ecclesiae ante detestandam schisma vigentis. Id manifeste osten-
dunt etiam fratres nostri sefuncti, qui, in praesens longe a patriis laribus
necessitate compulsi inveniuntur, nostras catholicas participant sacras
functiones, Liturgiam, et non raro vel Sacramenta. Proinde immerito as-
serunt quidam has communitates esse potius impedimento unioni et
colloquio catholicos inter et fratres separatos, ac si catholici orientales

constituant aliquid ambigui et mixti. Quid enim, quaero, seiuncti fratres
fierent si, Deo volente, ad optatam Unionem deveniretur? Nonne id-
ipsum, quod nos catholici orientales iam sumus?

Plausum, denique, dandum est sequenti asseverationi in schemate
contentae, scil.: « Illi vero qui ratione sive muneris, sive apostolici mi-
nisterii frequens cum orientalibus Fcclesiis aut cum earum fidelibus ha-
beant commercium, in cognitione rituum, disciplinae, doctrinae, histo-
riae atque indolis orientalium accurate, pro gravitate officii quod gerunt,
versati sint » ...%.

Mihi concludere cordi est ita: 1. Attenta suppressione iniusta maio-
rum ecclesiarum catholicarum byzantini ritus, Ucrainae scil. et Rome-
nae, valde esset opportunum, immo iustum, ut Patres conciliares pecu-
liariter tristissimum statum realitatemque huius suppressae Ecclesiae
prae oculis habeant, quando in actum deducentur ea, quae proposita
sunt in hoc Concilio circa libertatem religiosam. In concreto quidem,
si quando haec sancta Synodus universae hominum societati et universa-
libus coetibus, uti est v. g. Nationum Omnium Coetus compendiarie
appellatus O.N.U,, nuntium vel rogatum fecerit, explicitam mentionem
faciat de fere sex muilliones® catholicorum ritus byzantini, qui libertate
fidei catholicae profitendae sunt destituti, idque non tam quia catholici,
sed potissimum quia sunt catholici ritus orientalis.

2. Quo autem catholici omnes, cuiusvis sint ritus, efficacius partici-
pent angustias et passiones Ecclesiae, opportunum esset ut Sacra haec
Synodus oecumenica instituat diem quemdam, quotannis stato die cele-
brandum nomine seu titulo dies Ecclesiae patientis, in quo omnes invi-
tentur enixas ad Deum admovere preces pro christifidelibus insectationes
omneque genus angustias et aerumnas pro Fide patientibus. Hoc fieret
quidem ad instar diei « Pro Fidei Propagatione » et ad instar « Octavae
Precum pro Ecclesiae unitate », qui dies iam instituti sunt in Ecclesia
catholica. Talem in modum Sacrosanctum Concilium mundo praebiturum
esset certum et concretum argumentum quantum cordi habeat sortem
fidelium qui pro Fide persecutionem patiuntur; et ex alia parte, catho-
licis omnibus occasio daretur non solum Ecclesiae vexationes melius co-
gnoscendi, verum etiam efficacius participandi merita confessorum Fidei,
qui, de cetero, toto corde confidunt et animam sumunt in solidarietate
totius catholici orbis. Dixi.

In textu scripto tradito: ' centies undecies milia (11.000.000). * Sexa-
gies centena milia (5.912.979). * (cf, Pii Pp. XIT Litt. Enc. Veritatem fa-
cientes in caritate diei 27 martii 1952: AAS., 1952). 4 progressioni.

* (n. 6, 28-31). ® sexagies centenis milibus (6.000.000).

10

Exc.mus P. D. IOSEPH STANGL
Episcopus Herbipolensis

Venerabiles Patres et Fratres,

Schema decreti de Ecclesiis orientalibus in genere placet. Valde
opportunum ducimus, quod schema speciale de Ecclesiis otrientalibus
propositum est, et minime nobis videtur, praesentatione huius schematis
honorem Orientalium catholicorum imminui. Immo pleno ex corde as-
sentimus em.mo relatori card. Cicognani, dicenti « hoc peculiate schema,
quod unice ad Orientales spectet, reverentiam significare, singularem
existimationem praebere » et, quod maximi momenti est, « fraternae
caritatis pignus exhibere illis qui » — proh dolor! — « adhuc a nobis
seiunguntur »,

Attamen propter has ab em.mo relatore optime adductas rationes
ipsas summopere displicet, quod schema hoc ad modum simplicium pro-
positionum reductum ac deminutum est. Ex schematibus prioribus a com-
missione praeparatoria elaboratis remansit solum scheletrum, ossa, loco
pulchri corporis organice et bene formati,

Propter reverentiam fratrum nostrorum orientalium catholicorum
necnon uti pignus dignum fraternae caritatis erga dilectissimos fratres
selunctos propono, ut schemati valor Decreti reddatur plenus, et ut
addantur explanationes largiores, aut ex prioribus schematibus aut ex
integro novae, additis locis ex Sacra Scriptura et ex Patribus, praeser-
tim Orientalibus. E. g. ad n. 29 omnino deest et desideratur aliqua con-
clusio totius schematis complectens desideria et voluntatem huius Sa-
crae Synodi in collaudando hoc schemate. Ne fiat totum schema solum-
modo compilatio quorundam canonum, sed digna et pulchra expressio
nostri amoris et aestimationis et fraternitatis.

Quoad titulum schematis: magis, si dicimus veritatem, aptus esset
titulus de Ecclesiis orientalibus catholicis, quia — quod dolendum est —
de seiunctis Orientalibus non multum agitur.

Omissis aliis: e. g. in n, 18 « de matrimoniis mixtis » mihi magis
placet textus in emendationibus nunc a commissione propositus, quia ad
antiquum Orientalium ius revertitur. Pauca adhuc dicam de commu-
nicatione in Sacris. Ex caritate pastorali summopere necessarium est
in hodiernis conditionibus fidelium et catholicorum et seiunctotum, ut
Sancta Mater Ecclesia omni quidem cum prudentia et sub moderamine
Ordinariorum thesauros sacramentorum Salvatoris nostri nobis concre-

ditos largiri quo possibile est modo distribuat omnibus baptizatis qui
bonae sunt voluntatis et in tot periculis versantur. Quapropter, quae
commissio in schemate proponit laeto animo concedendum commen-
damus. Duas habemus tamen animadversiones:

1. Modus dicendi de communicatione in Sacris minus placet. Ibi
praevalet timor exceptionum, periculorum, abusuum, fere dicam pecca-
torum, immo spiritus mere « canonisticus », Si iam dantur adiumenta
ac gratiae et catholicis et seiunctis, sentiatur etiam ex verbis ipsis magna-
nimitas, plenitudo, suavitas amoris Summi Pastoris nostri, Domini no-
stri Tesu Christi.

2. Eadem ex ratione magis placeret, si non enumerentur singula sa-
cramenta, sed vox fiat de sacramentis in genere, excepto forse solum-
modo sacramento Ordinis.

Concludo. Verum est, tales emendationes schematis adhuc labores
commissionis extensos requirunt, et ideo suum tempus, ut bene com-
pleantur. At, venerabiles Fratres, homines futurorum saeculorum non
quaerent utrum laboravimus per tres aut per quattuor sessiones, sed
iudicium ferent in nos, qualia fecerimus decreta, meliora aut imper-
fecta. Dixi.

Moderator: Proxima congregatio generalis erit feria II, hora nona.

Em.mus P. D. Eucentus card. TisseranNT: Reponatur Sacro-
sanctum Evangelium,



